
GOUVÈNÈ CUOMO ANONSE PLIS PAE 2 MILYON DOLA POU AGRANDI SANTYE 

RANDONE ATRAVÈ TOUT ETA A YO  
 

12 Pwojè pou Amelyore ak Agrandi Aksè a Santye Randone Pak Eta yo 
 

Li Ankouraje Nouyokè yo pou Vizite Sistèm Santye ki Mezire 3,218 Kilomèt ak 
Atraksyon Touris Atravè Eta a yo 

 
Jodi a, Gouvènè Andrew M. Cuomo te anonse 2 milyon dola finansman pou pwojè pou 
amelyore ak agrandi santye randone Pak Eta yo ak pwojè pou kreye aksè a espas lwazi 
anplennè nan Pak Eta atravè New York yo. Bidjè 2017-18 la te devwe prèske 2 milyon 
dola pou 12 pwojè pou amelyore ak agrandi santye randone Pak Eta yo ak pwojè pou 
kreye aksè a espas lwazi anplennè atravè New York yo. Pwojè santye sa yo fè pati 
angajman istorik Gouvènè a pran pou amelyore park yo epi agrandi aksè a espas lwazi 
anplennè yo atravè Plan Pak New York 2020 an (NY Parks 2020 Plan). 
 
“Sistèm Pak Eta New York la ofri bote natirèl san parèy ak espas lwazi anplennè ki gen 
renonmen mondyal nan kat kwen eta sa a”, Gouvènè Cuomo te di. “Avèk finansman 
sa a, nou ap asire santye ak pak nou yo rete inegal, epi mwen ankouraje rezidan 
ansanm ak vizitè yo pou yo mete kò yo deyò pandan ete sa a epi eksplore anpil santèn 
kilomèt santye New York genyen pou l ofri yo.” 
 
Pak Eta New York yo gen plis pase 3,218 kilomèt santye, soti nan mòn ki difisil pou 
monte yo rive nan chemen plat pou bekàn yo. Vizitè yo ka fè randone sou santye popilè 
Indian Ladder Trail nan Pak Eta Thacher a epi fè w ti kanpe nan Sant Pak Thacher a 
(Thacher Park Center), oswa monte bekàn sou nouvo santye 13 kilomèt Black Diamond 
Trail la tou prè Ithaca, oswa eksplore santye dèyè peyi yo sou anpil milye ekta espas 
anplennè pwotejè nan tèren dekoupe Hudson Highlands yo. Pou plis enfòmasyon sou 
santye Pak Eta yo, vizite www.nysparks.com/recreation/trails. 
 
“Avèk Jounen Fèt Memoryal la ak ete a ki prèske rive sou nou la, se yon bon moman 
pou fè randone, al kouri, monte bekàn oswa monte cheval”, Rose Harvey, ki se 
Komisè Biwo Pak, Lwazi ak Prezèvasyon Istorik yo te di. “Santye Pak Eta yo ofri 

meyè kote pou eksplore ak dekouvri bèl espas anplennè New York yo, epi mwen 
rekonesan paske Gouvènè Cuomo ap amelyore ak agrandi rezo santye Pak Eta nou 
yo.” 
 
Pwojè santye k ap kontinye vanse nan rejyon swivan sa yo gen ladan: 
 
New York Santral  

 Pak Eta Green Lakes yo -- 75,000 dola pou amelyorasyon nan rezo santye 
miltifonksyon 32 kilomèt pak la. 

Finger Lakes  

 Pak Eta Fillmore Glen lan -- 20,000 dola pou fè reparasyon nan gòj ak lòt santye 
yo. 

Hudson Valley  

 Pak Eta Prezèv Rockefeller a -- 500,000 dola pou reyabilite yon pòsyon nan bèl 
santye charyo nan Pocantico Hills John D. Rockefeller te konsepsyone avèk 
enspirasyon Frederick Law Olmsted la. Pwojè ki gen plizyè faz sa a pral restore 
konsepsyon istorik sa a epi ogmante sekirite sou santye yo, asire jenerasyon k 
ap vini yo pral ka jwi de bèl tè bwaze ak prezèv pak sa a.  

 Santye Harlem Valley Rail Trail -- 300,000 dola pou reyasfalte yon seksyon 
ansyen nan wout bekàn popilè sa a ki pase atravè Konte Dutchess ak Konte 
Columbia. Touprè Pak Eta Taconic la, santye sa a ofri opòtinite pou monte bekàn 
ale retou nan pak eta a ak atravè bèl chan ak tèren agrikòl ki nan konte sou zòn 
lès nou an yo.  

 Pak Eta Hudson Highlands lan -- 250,000 dola finansman pou reyabilitasyon 
santye ki satisfè estanda pou aksesibilite a santye a yo. Avèk panorama Rivyè 
Hudson lan ak panorama espektakilè Highlands yo ansanm ak aksè amelyore 
pou peche pwason yo, santye sa a pral kontinye pou aktive Denning's Point nan 
kad Prezèv Pak Eta Hudson Highlands yo (Hudson Highlands State Park 
Preserve).  

 Pak Eta RejyonTaconic yo -- 40,000 dola pou konsepsyone ak kreye yon pano 
entèpretasyon pou plizyè pak nan rejyon an yo. 

Vil New York  

 Pak Eta Clay Pit Ponds lan -- 110,500 dola pou amelyore aksè a sis santye pak 
la yo. 

North Country  

 Pak Eta Westcott Beach la -- 30,000 dola pou kreye yon santye koneksyon ak 
pakin pou piblik la gen aksè a santye sou toude bò wout State Route 3 a. 



Southern Tier  

 Pak Ithaca Area Gorge yo -- 50,000 dola pou materyèl pou fè eskalye an wòch la 
ak mezi amelyorasyon nan gòj santye atravè rejyon an yo. 

Rejyon Lwès New York  

 Pak Eta Allegany an -- 85,000 dola pou amelyore santye randone ak santye dèyè 
peyi yo ki sou 26,300 ekta pak la yo ansanm ak amenajman santye cheval la yo 
pou amelyore dirabilite ak sekirite santye yo; epi amelyore eksperyans gwoup 
kavalye yo ap fè sou santye a.  

 Soti Chit Niagara rive Pak Eta Artpark la yo -- 50,000 dola pou konsepsyone ak 
enstale pano siyalizasyon gòj Niagara pou amelyore sekirite ak edikasyon vizitè 
yo.  

 Pak Eta Whirlpool and Devil’s Hole la -- 450,000 dola pou kontinye reyabilitasyon 
aksè istorik eskalye santye yo rive nan Gòj Niagara a.  

 
Amenajman nan Santye Pak Eta yo reflete angajman Gouvènè Cuomo pran pou 
amelyore espas lwazi anplennè yo ak agrandi opòtinite pou moun fè randone ak monte 
bisiklèt. Gouvènè Cuomo ap kreye Santye Empire State Trail la, ki se pi gran santye 
miltifonksyon nan nasyon an. Eta a pran angajman 200 milyon dola nan bidjè 2017-18 
la pou devlope nouvo santye ki mezire 563 kilomèt la pou kreye yon wout pou fè 
randone ak monte bekàn sou tout longè panorama enpresyonan yo ak atravè anpil 
kominote istorik, chaman yo. 

